
RIM – NOVA GODINA 2027. 
29.12.2026.-02.01.2027. 

CIJENA ZA RANE REZERVACIJE: 999,00 KM po osobi 
REDOVNA CIJENA: 1.199,00 KM po osobi 

Dočekajte Novu godinu u Vječnom gradu i započnite je okruženi nekim od 
najljepših prizora Italije! Rim je grad u kojem se na svakom koraku susreću 
historija, umjetnost i prepoznatljivi italijanski šarm, a tokom prazničnih 
dana njegove ulice, trgovi i znamenitosti dobijaju posebnu atmosferu. 

Prošetajte do veličanstvenog Koloseuma, otkrijte tragove antičkog Rima 
na Forumu Romanumu, ubacite novčić u čuvenu Fontanu di Trevi i 
uživajte u atmosferi Piazza Navona i Španskih stepenica. Posjeta Rimu nije 
potpuna ni bez upoznavanja Vatikana, Trga i Bazilike sv. Petra te 
neprocjenjivog umjetničkog i kulturnog naslijeđa koje čuva najmanja 
država na svijetu. 

Uz praznično ukrašene ulice, italijansku gastronomiju, espresso, gelato i 
živahne rimske trgove, putovanje u Rim idealna je prilika da posljednje 
dane godine pretvorite u posebno iskustvo. 

PROGRAM PUTOVANJA 
Dan 1 : 
29.12.2026. SARAJEVO - RIM 
Okupljanje na aerodromu u Sarajevu dva sata prije leta te obavljene 
pasoške formalnosti. Direktan let iz Sarajeva za Rim sa avio kompanijom 
Wizz Air 17:10h. Slijetanje u Rim planirano u 18:25h. Transfer do hotela. 
Slobodno vrijeme za individualne aktivnosti. 



Dan 2 : 
30.12.2026. RIM OBILAZAK 
Nakon doručka fakultativni obilazak prijestolnice Italije - RIMA: mješavinu 
legendi, istorije, tradicije i religije započinjete Bazilikom svete Marije, a 
potom ulazite u crkvu svetog Petra u lancima sa famoznom 
Mikelanđelovom skulpturom Mojsija. Osjetite antički duh grada pokraj 
najpoznatijeg amfiteatra svijeta - Koloseuma, Konstantinovog slavoluka, 
Rimskog foruma kao središta društvenog zivota antičkog Rima, zatim 
carskih Foruma sa Trajanovim stubom, Kapitolskim brdom i istoimenim 
trgom, kao i monumentalnog zdanja Vitoriano na Trgu Venecija. Slobodno 
vrijeme provedite šetajuci šoping ulicom Via del Korso ili osjetite noćnu 
draž svjetski poznate Fontane di Trevi, živu atmosferu Španskog trga ili 
uživajte u brojnim romantičnim kafanicama Rima. 

Dan 3 : 
31.12.2026. VATIKAN/KOLOSEUM 
Nakon doručka slijedi fakultativna posjeta Vatikanskim muzejima sa 
neprocjenjivo vrijednom zbirkom antičkih skulptura, Pinakotekom, papskim 
odajama i neponovljivim Rafaelovim sobama. Pred sam kraj obilaska tiho i 
sa divljenjem zakoračite u Sikstinsku kapelu nakon koje vaše shvatanje 
umjetnosti više nikada neće biti isto. Slijedi doživljaj unutrašnjosti najveće 
kršćanske crkve na svijetu Bazilike Svetog Petra kao i istoimenog 
prostranog trga sa kolonadom stubova i kreacijama baroknog umjetnika 
Berninija. Prošetajte do najpoznatije papske tvrđave, Castel Sant Angelo 
gdje vijugavi Tibar i brojni mostovi kreiraju jedinstven doživljaj grada. 
Nakon Vatikana, mogućnost fakultativnog posjeta Koloseumu, Palatinu i 
Rimskim forumima – najčuvenijim lokalitetima antičkog Rima. Mjesta na 
kome nastaje i kroz vijekove živi vječni grad. Najveći antički amfiteatar – 
Koloseum, najznačajniji od „sedam rimskih“ brežuljaka – Palatin i 
najpoznatiji trgovi – Rimski forumi, dočaraće Vam grad na potpuno 
drugačiji način. 

Slobodno vrijeme za individualni doček Nove Godine..SRETNA NOVA 
GODINA!!! 

Dan 4 : 
01.01.2027. NAPULJ/TIVOLI 
Fakultativno mogućnost odlaska do predivnog gradića Tivoli nedaleko od 
Rima sa posjetom Vili d’Este objektom koji je pod zaštitom UNESCO-a a 



plijeni bajkovitim fontanama i vrtovima jedne od najmoćnijih porodica 
renesansnog Rim. Slobodno vrijeme za individualne aktivnosti u Rimu. 

ILI 

Mogućnost fakultativnog izleta do prijestolnice juga Italije, Napulja, sa 
najznačajnijim znamenitostima centra grada: Castel Nuovo, Opera San 
Carlo, Galleria Umberto I, Piazza del Plebiscito, Statua di Augusto, Castel 
dell Ovo, shopping ulica Via Toledo,itd… 

Slobodno vrijeme za šetnju i šoping. Preporuka je odlazak u jednu od 
najstarijih, a po mnogima i najboljih picerija svijeta, Pizzeria Brandi. 
Slobodno vrijeme možete ispuniti I odlaskom do Caffe bar Nilo gdje se 
nalazi oltar posvećen legendi ovog grada Armandu Diegu Maradoni. 

Dan 5 : 
02.01.2027. RIM - SARAJEVO 
Check out iz hotela te odlazak transferom do aerodroma. Let za Sarajevo u 
15:05h. Dolazak u Sarajevo planiran u 16:35h. Kraj programa. 

VAŽNO : 
NAPOMENE 

• Organizator zadržava pravo izmjene cijene aranžmana i 
fakultativnih izleta u slučaju drastičnih povećanja cijene 
nafte na svjetskom tržištu ili monetarnih poremećaja na 
finansijskom tržištu a koji utiču na kalkulativne elemente 
ovog aranžmana. 

• Vrijeme leta zavisi od uslova u saobraćaju (raspoloživost 
aviona kod avio-kompanije, opterećenost sarajevskog i 
odredišnog aerodroma) koji u sezoni mogu biti otežani. 

• Agencija BUENA VISTA ne odgovara za eventualne 
promjene u satnici leta. 

• Za ovaj program važe OPSTI USLOVI PUTOVANJA Turističke 
agencije BUENA VISTA od 01.04.2008. 

• Trokrevetne sobe sastoje se od dva standardna kreveta i 
jednog pomoćnog ležaja. 

• Pasoši moraju biti važeći najmanje 3 mjeseca od 
planiranog datuma putovanja za zemlje Europske unije, te 
najmanje 6 mjeseci za ostale destinacije. Agencija ne 



snosi odgovornost ukoliko putni dokumenti nisu u skladu s 
ovim uvjetima. 

• Za potvrdu rezervacije potreban je deposit od 50% od 
ukupnog iznosa. Depozit je NON REFUNDABLE i pokriva 
troskove karte koja se ne moze promjeniti, niti otkazati bez 
penala u skladu s pravilima poslovanja avio kompanije 
Wizz Air. Cijene avio karata su trenutne, i depozit je 
potrebno uplatiti u roku od 24h. U suprotnom ne 
garantujemo da nece doci do promjene cijene 
aranzmana zbog promjene cijene avio karte od strane 
kompanije Wizz Air. 

• CIJENA ARANŽMANA UKLJUČUJE TARIFU SA AVIO KARTOM I 
RUKSAKOM.Ukoliko želite dodatni prtljag nakon kupovine 
karte, doplaćuje se 150 KM za kofer 10 kilograma. 

• Nakon kupljene karte, nije moguće mijenjati tarifu, već 
samo doplatiti dodatni prtljag. 

• Napomena: Ulaznice za Vatikan i Koloseum zavise od 
trenutne raspoloživosti i podložne su brzim promjenama. 
Agencija ne može garantovati dostupnost u željenom 
terminu, ali ćemo učiniti sve što je u našoj mogućnosti da 
putnicima obezbijedimo ulaznice. Kupovina se vrši 
isključivo putem zvaničnih prodajnih kanala, koji su 
jednako dostupni svim korisnicima širom svijeta, pa 
samim tim ni agencija nema uticaj na količinu i 
dostupnost preostalih ulaznica.  

SATNICE LETOVA: 

SARAJEVO - RIM 

29.12. 17:10h - 18:35h 

02.01. 15:05h - 16:35h 
 


